
ТЛУМАЧАЛЬНАЯ ЗАПІСКА 

Праграма дысцыпліны складзена ў адпаведнасці з адукацыйным 
стандартам Рэспублікі Беларусь па спецыяльнасці 1-23 02 71 
“Бібліятэказнаўства і бібліяграфія”. 

Вучэбная дысцыпліна “Бібліятэчна-бібліяграфічнае краязнаўства” 
з'яўляецца абавязковай для падрыхтоўкі бібліятэкараў-бібліёграфаў 
вышэйшай кваліфікацыі. Актуальнасць вывучэння гэтай дысцыпліны 
абумоўлена неабходнасцю засваення слухачамі прафесійных ведаў, уменняў 
і навыкаў па ажыццяўленні краязнаўчай дзейнасці бібліятэкі. 

Мэта дысцыпліны “Бібліятэчна-бібліяграфічнае краязнаўства” 
з'яўляюцца вывучэнне слухачамі тэарэтыка-метадалагічных, арганізацыйных, 
кіраўнічых, метадычных і тэхналагічных пытанняў краязнаўчай дзейнасці 
бібліятэк; фарміраванне уменняў і навыкаў па стварэнні і выкарыстанні, 
краязнаўчых інфармацыйных рэсурсаў, ажыццяўленні бібліятэчна-
бібліяграфічнага абслугоўвання па краязнаўстве,прамоцыі краязнаўчай 
дзейнасці бібліятэкі. 

Метады навучання: традыцыйныя (метады арганізацыі і 
ажыццяўлення вучэбна-пазнавальнай дзейнасці слухачоў; метады 
стымуліравання і матывацыі вучэбна-пазнавальнай дзейнасці слухачоў; 
метады кантроля і самакантроля); актыўныя; інтэрактыўныя. 

Сродкі навучання: аўдыяльныя, візуальныя, аўдыявізуальныя 
Мэтавая накіраванасць дысцыпліны абумоўлівае кола задач, рэалізацыя 

якіх забяспечыць фарміраванне неабходных для спецыялістаў ведаў, уменняў 
і навыкаў. 

У выніку вывучэння дысцыпліны “Бібліятэчна-бібліяграфічнае 
краязнаўства” слухач павінен уяўляць: 

паняційны апарат, тэарэтычныя палажэнні бібліятэчнага краязнаўства; 
асноўныя цэнтры бібліятэчна-бібліяграфічнага краязнаўства, 

арганізацыю краязнаўчай дзейнасці бібліятэк розных відаў і кіраванне ёю, 
функцыі структурных падраздзяленняў па краязнаўстве; рацыянальнае 
размеркаванне кірункаў краязнаўчай дзейнасці ў бібліятэках розных відаў; 
узаемадзеянне бібліятэкі з іншымі арганізацыямі і ўстановамі ў галіне 
краязнаўства; 

інфармацыйныя патрэбнасці краязнаўчага характару і групы 
карыстальнікаў краязнаўчай інфармацыі; 

апублікаваныя і неапублікаваныя  дакументы (першасныя і другасныя 
крыніцы інфармацыі), звязаныя з краем, іх класіфікацыю,структуру, формы, 
тэхналогію бібліятэчна-інфармацыйнай дзейнасці з імі, забеспячэнне 
даступнасці краязнаўчай інфармацыі аб тэрыторыі; 

тэарэтычныя асновы фарміравання фонду краязнаўчых і мясцовых 
дакументаў; 

напрамкі прамоцыі краязнаўчай інфармацыі аб тэрыторыі. 
У выніку засваення гэтых ведаў слухач павінен умець выкарыстоўваць: 
тэарэтычныя, метадычныя і тэхналагічныя веды, уменні і навыкі як 

кампанент прафесійнай падрыхтоўкі да дзейнасці па бібліятэчна- 
бібліяграфічным краязнаўстве; 

нарматыўна-тэхналагічную дакументацыю для засваення працэсаў і 
аперацый практычнай краязнаўчай дзейнасці; 

сродкі Інтэрнета, мабільныя тэхналогіідля выяўлення электронных 
інфармацыйных рэсурсаў аб рэгіёне, стварэння сэрвісаў, прамоцыі 
інфармацыі аб краязнаўчай дзейнасці бібліятэкі. 

ТЭМАТЫЧНЫ ПЛАН 

Раздзел 1. Асновы тэорыі і арганізацыі краязнаўчай дзейнасці бібліятэкі 
1.1. Тэма1. Тэарэтычныя 

пытанні краязнаўчай 
дзейнасці бібліятэк. 

4 2        2 

1.2. Тэма 2. 
Краязнаўчаядзейнасць
бібліятэк: сутнасць і 
структура, 
арганізацыйна-
кіруючы аспект 

2 2         

Раздзел 2. Рэсурсная база краязнаўчай дзейнасці бібліятэк:  
стварэнне і выкарыстанне 

2.1. Тэма 5. Асаблівасці 
фарміравання 
краязнаўчага фонду 

6 2        4 

2.2. Фарміраванне і 
выкарыстанне 
краязнаўчага 
даведачна-
бібліяграфічнага 
апарата бібліятэкі 

8 2        6 

2.3. Стварэнне 
інфармацыйных 
краязнаўчых 
прадуктаў 

12 2 4       6 

2.4. Бібліятэчна-
бібліяграфічнае 
абслугоўванне па 
краязнаўстве 

6 2        4 

Усяго: 38 12 4       22 

ЗМЕСТ ДЫСЦЫПЛІНЫ 
 

Раздзел 1.  
Асновы тэорыі i арганізацыі краязнаўчай 

дзейнасці бібліятэкі 
 

Тэма 1.1. Тэарэтычныя пытанні краязнаўчай дзейнасці бібліятэк 
 
Бібліятэчнае краязнаўства як міждысцыплінарны навуковы напрамак у 

структуры бібліятэказнаўства, бібліяграфазнаўства, кнігазнаўства.Айчынныя 
і замежныя даследчыкі ў галіне бібліятэчнага краязнаўства. 

Вызначэнне асноўных паняццяў краязнаўчай дзейнасці бібліятэк. 
Сутнасць паняцця “краязнаўства”. Сацыяльныя функцыі, аб’ект, прадмет, 
формы арганізацыі краязнаўства. Суадносіны беларусазнаўства і 
краязнаўства. Вызначэнне паняццяў “край”, “рэгіён”, “краязнаўчы дакумент”, 
“рэгіянальны дакумент”, “электоронны краязнаўчы дакумент”, “краязнаўчая 
бібліяграфія”, “рэгіянальная бібліяграфія”, “змястоўная краязнаўчая 
экстэрыёрыка”, “аўтарская краязнаўчая эктэрыёрыка”. 

 
Тэма 1.2. Краязнаўчая дзейнасць бібліятэк: сутнасць і структура, 

арганізацыйна-кіруючы аспект 
 

Краязнаўчая дзейнасць бібліятэк (КДБ) – базавая (практычная) 
падсістэма бібліятэчнага краязнаўства. Комплексны характар краязнаўчай 
дзейнасці бібліятэк. Віды, напрамкі, асаблівасці бібліятэчнай дзейнасці, з 
якіх складаецца краязнаўчая дзейнасць бібліятэк. 

Роля “Палажэння аб краязнаўчай рабоце біблiятэк Рэспублікі Беларусь” 
у развіцці арганізацыйнай структуры бібліятэчна-бібліяграфічнага 
краязнаўства ў перыяд 1993 – 2010 гг. 

Абласныя універсальныя бібліятэкі як рэгіянальныя цэнтры 
краязнаўчай бібліятэчнай работы ў краіне. Асноўныя напрамкі іх краязнаўчай 
дзейнасці.Арганізацыя краязнаўчай дзейнасці бібліятэчных сістэм. Роля 
Нацыянальнай бібліятэкі Беларусі па навукова-метадычным забеспячэнні 
бібліятэчнага краязнаўства.Кіраванне краязнаўчай дзейнасцю бібліятэк. 

Мясцовая публічная бібліятэка як прадмет бібліятэчнага краязнаўства і 
помнік мясцовай гісторыі і культуры. 

Бібліятэка – брэнд рэгіёна. Стратэгія пабудовы іміджа рэгіянальнай 
бібліятэкі. Сацыяльна-эканамічны і культурна-інфармацыйны патэнцыял 
рэгіёна як аснова пабудовы іміджа рэгіянальнай бібліятэкі. Краязнаўчая 
дзейнасць бібліятэк як асноўны напрамак раскрыцця ўнікальнасці рэгіёна. 

Міжбібліятэчнае ўзаемадзеянне і ўзаемадзеянне бібліятэк з іншымі 
ўстановамі і арганізацыямі ў стварэнні і выкарыстанні краязнаўчых 
інфармацыйных рэсурсаў. 

Прамоцыя краязўнаўчай дзейнасці бібліятэк.Выкарыстанне сучасных 
інфармацыйна-камунікацыйных, мабільных тэхналогій. 

Тэма 1.3. Інфармацыйныя патрэбнасці рэгіёна.Карыстальнік бібліятэкі 
як аб’ект і суб’ект краязнаўчай дзейнасці. 

 
Інфармацыйныя патрэбнасці рэгіёна: структура, спецыфіка. 

Рэгіянальныя інфармацыйныя патрэбнасці (РІП): вызначэнне паняцця, 
структура. Фактары, якія ўплываюць на фарміраванне РІП. Інфармацыйныя 
патрэбнасці карыстальнікаў па краязнаўстве. 

Тыпалогія карыстальнікаў краязнаўчых прадуктаў і паслуг бібліятэкі па 
краязнаўстве.Прафесійныя і непрафесійныя (дасугавыя) патрэбнасці. 
Асаблівасці патрэбнасцей краязнацаў-даследчыкаў. Вывучэнне 
інфармацыйных патрэб карыстальнікаў інфармацыі па краязнаўстве. Формы і 
метады задавальнення інфармацыйных патрэбнасцей карыстальнікаў па 
краязнаўстве. Дзейнасць мясцовых публічных бібліятэк па кансалідацыі 
жыхароўкраю, у тым ліку людзей з абмежаванымі магчымасцямі па 
здароў’юў выніку рэалізацыікраязнаўчай дзейнасці бібліятэк. 
 

Раздзел 2.  
Рэсурсная база краязнаўчай дзейнасці бібліятэк 

 
Тэма 2.1. Асаблівасці фарміравання краязнаўчага фонду 

 
Паняцці “краязнаўчы дакумент”, “мясцовы дакумент”, “рэгіянальны 

дакумент”, “электронны краязнаўчы дакумент”,“краязнаўчы фонд”, “фонд 
мясцовых дакументаў”, “краязнаўчыя інфармацыйныя рэсурсы”і інш. 

Сучасныя тэндэнцыі фарміравання фондаў краязнаўчых і мясцовых 
дакументаў.Структура, асаблівасці, уласцівасці краязнаўчага фонду 
бібліятэкі: тэматычны, тыпалагічны, відавы, храналагічны, моўны склад 
краязнаўчага фонду. 

Асноўныя групы дакументаў, якія складаюць краязнаўчы фонд. Работа з 
неапублікаванымі і музейнымі прадметамі.Рэдкія краязнаўчыя і мясцовыя 
выданні і дакументы. Арганізацыя падфондаў. Асаблівасці краязнаўчых 
фондаў бібліятэк розных тыпаў і відаў: універсальных навуковых, 
спецыяльных, публічных масавых. 

Асноўныя этапы фарміравання краязнаўчага фонду. 
Мадэліраванне краязнаўчага фонду. Асаблівасці апісальнай мадэлі 

краязнаўчага фонду, яе састаўныя часткі. Структурный (тэматыка-
тыпалагічныя) і бібліяграфічныя мадэлі краязнаўчага фонду. 

Асаблівасці камплектавання краязнаўчага фонду бібліятэкі. Краязнаўчая 
каштоўнасць дакумента як крытэрый яго адбору ўкраязнаўчы 
фонд.Выкарыстанне сучасных інфармацыйных тэхналогій пры 
камплектаванні фонда бібліятэкі. 

Сістэма дакументазабеспячэння фондаў бібліятэк краязнаўчымі і 
мясцовымі дакументамі. Роля мясцовага абавязковага экзэмпляра твораў 
друку ў фарміраванні краязнаўчага фонду бібліятэкі. 

Асаблівасці арганізацыі краязнаўчага фонду бібліятэкі. Інтэграваны і 

дыферэнцыраваны ўлік краязнаўчага фонду. Тэхнічная і навуковая апрацоўка 
дакументаў краязнаўчага фонду. Паслядоўнасць яе правядзення. Асаблівасці 
размяшчэння, расстаноўкі, захавання і праверкі краязнаўчага фонду.Новыя 
метады і тэхналогіі захаванасці фондаў бібліятэк.Выкарыстанне 
прэвентыўнай кансервацыі краязнаўчых і мясцовых дакументаў. 

 
 

Тэма 2.2. Фарміраванне і выкарыстанне краязнаўчага  
даведачна-бібліяграфічнага апарата бібліятэкі 

 
Краязнаўчы даведачна-бібліяграфічны апарат (КДБА) бібліятэкі: 

паняцце, функцыянальнае прызначэнне, уласцівасці. Структура КДБА, 
формы існавання яго элементаў. Аддаленыя электронныя рэсурсы ў 
структуры КДБА. Асаблівасці КДБА ў бібліятэках розных тыпаў. 
Перспектывы развіцця даведачна-бібліяграфічнага апарату па краязнаўству.  

Краязнаўчыя каталогі і картатэкі, іх функцыянальныя асаблівасці, 
тэхналогія фарміравання ў карткавым і электронным рэжымах. Крыніцы 
выяўлення, прынцыпы адбору і віды адлюстроўваемых дакументаў. 
Тэхналогія стварэння зводных краязнаўчых каталогаў. Рэгіянальныя зводныя 
электронныя каталогі як галоўныя кампаненты КСБА публічных бібліятэк 
Беларусі.Каталогі мясцовых дакументаў: прызначэнне, аб’екты 
адлюстравання, структура. 

Бібліяграфічныя і фактаграфічныя краязнаўчыя картатэкі: прызначэнне, 
віды, тэматыка. Краязнаўчыя базы даных (БД): бібліяграфічныя, 
фактаграфічныя, паўнатэкставыя і камбінаваныя.Карпаратыўныя 
інфармацыйна-бібліяграфічныя рэсурсы рэгіёнаў. 

Краязнаўчы даведачна-бібліяграфічны фонд (КДБФ): прызначэнне, 
камплектаванне, структура, формы. 

Фонд неапублікаваных краязнаўчых бібліяграфічных дапаможнікаў: 
прызначэнне, адбор бібліяграфічных матэрыялаў, фарміраванне, 
формы.Бібліяграфічнае аснашчэнне папак газетных і часопісных выразак 
(ксеракопій артыкулаў), банка даных “Народны архіў”. 

 
Тэма 2.3. Стварэнне інфармацыйных краязнаўчых прадуктаў 

 
Сучасныя патрабаванні да інфармацыйных прадуктаў бібліятэк па 

краязнаўству. Сістэма краязнаўчых інфармацыйных прадуктаў. 
Стварэннекраязнаўчых бібліяграфічных дапаможнікаў.Асноўныя 
тэхналагічныя этапы падрыхтоўкі краязнаўчых бібліяграфічных 
дапаможнікаў.Падрыхтоўчы этап: асаблівасці выбару і вывучэння тэмы, 
выяўлення яе бібліяграфічнай забяспечанасці, распрацоўкі плана-праспекта 
дапаможніка, выяўлення дакументаў. Выбар крыніц выяўлення дакументаў. 
Вядзенне рабочых картатэк.Аналітычны этап. Агульны бібліяграфічны аналіз 
дакумента. Метадычныя патрабаванні да анатавання, рэферыравання, 
індэксавання краязнаўчых дакументаў. 

Сінтэтычны этап. Крытэрыі адбору дакументаў. Групоўкі 
бібліяграфічных запісаў. Методыка складання дапаможных паказальнікаў 
(геаграфічнага, персаналій). 

Заключны этап. Падрыхтоўка даведачна-пошукавага апарату, 
рэдагаванне дапаможніка і падрыхтоўка да друку. Патрабаванні да прадмоў, 
уводных тэкстаў. Удзел краязнаўцаў, вучоных і спецыялістаў у навуковым 
рэдагаванні. Метадычныя асаблівасці падрыхтоўкі краязнаўчых 
бібліяграфічных дапаможнікаў. 

Падрыхтоўка краязнаўчых бібліяграфічных дапаможнікаў з 
выкарыстаннем аўтаматызаванай тэхналогіі. 

Стварэнне электронных інфармацыйных прадуктаў па краязнаўстве, іх 
спецыфіка. Класіфікацыя краязнаўчых электронных інфармацыйных 
прадуктаў. Асаблівасці фарміравання краязнаўчых баз даных, іх 
рэгістрацыя.Выкарыстанне краўдсорсінгу і краудфандынгу ў бібліятэках 
па стварэнню і выкарыстанню інфармацыйных рэсурсаў па краязнаўстве. 

 
Тэма 2.4. Бібліятэчна-бібліяграфічнае абслугоўваннепа 

краязнаўстве 
 

Сістэма краязнаўчага бібліятэчна-бібліяграфічнага абслугоўвання 
наведвальнікаў і аддаленых карыстальнікаў. Забеспячэнне 
бібліятэкамідаступуда інфармацыйных рэсурсаў па краязнаўстве. 

Фактары, якія ўплываюць на ўзровень бібліятэчнага абслугоўвання па 
краязнаўстве. Асаблівасці і ўзроўні арганізацыі абслугоўвання па 
краязнаўстве ў публічных і спецыяльных бібліятэках. 

Віды бібліяграфічнага абслугоўвання карыстальнікаў краязнаўчай 
інфармацыі.Вызначэнне індывідуальных, групавых і калектыўных абанентаў 
для бібліяграфічнага інфармавання ў бібліятэках розных тыпаў і вывучэнне 
іх патрэбнасцей. Выкарыстанне формаў індывідуальнага бібліяграфічнага 
інфармавання. Асноўныя формы калектыўнага бібліяграфічнага 
інфармавання (дзень краязнаўца, дні спецыялістаў), звязаныя з вырашэннем 
рэгіянальных праблем. Асноўныя формы масавага бібліяграфічнага 
інфармавання аб дакументным патоку, прысвечаным рэгіёну (населенаму 
пункту). Выкарыстанне электронных краязнаўчых рэсурсаў для 
бібліяграфічнага інфармавання. 

Даведачна-бібліяграфічнае абслугоўванне па краязнаўстве ў 
традыцыйнай і электронных формах. Крыніцы і тэхналогія выканання 
бібліяграфічных і фактаграфічных даведак. Выкарыстанне электронных 
краязнаўчых рэсурсаў для даведачна-бібліяграфічнага абслугоўвання. Формы 
прадастаўлення карыстальніку вынікаў пошуку. 

МАТЭРЫЯЛЫ ДЛЯ САМАСТОЙНАГА ВЫВУЧЭННЯ 
 

Тэма 4. Асаблівасці фарміравання краязнаўчага фонду 
Пытанні 

1. Тэст для самаправеркі слухочоў 
     1. Краязнаўчы фонд, гэта – ___________________________________ 
_________________________________________________________ 
2. Распалажыце ў парадку супадчынення наступныя тэрміны: 
2.1. Адзіны (сукупны) краязнаўчы фонд краіны  
2.2. Фонд краязнаўчых дакументаў 
2.3. Падфонд краязнаўчых дакументаў 
2.4. Сукупны краязнаўчы фонд края  
3. Адзначце правільны адказ: 
Асноўнай характарыстыкай краязнаўчага фонда з’яўляецца: 
3.1. Велічыня 
3.2. Паўната 
3.3. Аб’ём 
4. Дапоўніце сказ: 
Краязнаўчыя дакументы захоўваюцца ў фондзе незалежна ад года выдання і -
______________спісанню як састарэлыя па зместу. 
 
5. Адзначце правільны адказ: 
Спецыфіка фарміравання краязнаўчых фондаў залежыць ад: 
5.1. Склада кантынгента карыстальнікаў і іх інфармацыйныных 
патрэбнасцей  
5.2. Сацыяльна-эканамічнага і культурнага профілю рэгіёна  
5.3. Камплектатара 
5.4. іншае________ 
6.  “Інфармацыйныя патрэбы рэгіёна” і “рэгіянальныя інфармацыйныя 
патрэбы”: якое паняцце шырэйшае за другое?  
7. Назавіце метады вывучэння інфармацыйных патрэбнасцей 
карыстальнікаў ____________________________________________ 
____________________________________________________________ 
8. Назавіце фактары, якія вызначаюць  профіль інфармацыйных 
патрэбнасцей рэгіёна _________________________________________ 
________________________________________________________ 
9. Дапоўніце сказ: 
Дэпазітарыямі краязнаўчых і мясцовых дакументаў з’яўляюцца 
_____________ бібліятэкі. 
 
10. Адзначце правільны адказ: 
Найбольш шырокія па складу і глыбокія па паўнаце краязнаўчыя фонды 
збіраюцца ў: 
10.1. публічных масавых бібліятэках ; 
10.2. абласных бібліятэках; 

РЕ
ПО
ЗИ
ТО
РИ
Й БГ

УК
И



11 

10.3. спецыяльных бібліятэках. 
11. Назавіце тры групы краязнаўчых дакументаў, якія характаразуюць 
сукупны краязнаўчы фонд 
рэгіёна:___________________________________________ 
12. Назавіце магчымыя віды арганізацыі краязнаўчага фонда 
бібліятэк:__________________________________________________  
13. У якіх параметрах дазваляюць мадэліраваць фонд бібліятэкі асаблівасці 
краязнаўчых дакументаў? 
14. Назавіце віды камплектавання фонда краязнаўчых і мясцовых 
дакументаў ______________________________________ . 
15. Выбярыце спосабы папаўнення фонда краязнаўчых і мясцовых 
дакументаў і укажыце від камплектавання, якому яны адпаведаюць: 
Спосабы папаўнення фонда 
краязнаўчых і мясцовых дакументаў 

Від камплектавання 

Абавязковы бясплатны экземпляр 
дакументаў 
Падпіска 
 Пакупка 
Кнігаабмен 
Репрадуцыпаванне, капіраванне 
Дар 
Замена страчаных дакументаў 
Іншае 

 

 
16. Пералічыце крыніцы папаўнення фонда краязнаўчых і мясцовых 

дакументаў_________________________________________________ 
_____________________________________________________________ 
 

17. Дапоўніце сказ: 
Краязнаўчая каштоўнасць дакумента – гэта ______________________ 
___________________________________________________________ 

18. Якія дакументы складаюць ядро краязнаўчага фонду?___________ 
__________________________________________________________ 

19. У чым значнасць абавязковага бясплатнага экземпляра выданняў, якія 
выпускаюцца арганізацыямі вобласці?________________________ 
___________________________________________________________ 

20. Якія віды дакументаў уваходзяць у склад абавязковага бясплатнага 
экземпляра выданняў арганізацый вобласці, які атрымліваюць абласныя 
бібліятэкі Рэспублікі Беларусь? Пазначце правільны адказ: 
20.1. Неперыядычныя выданні 
20.2. Перыядычныя выданні 
20.3. Электронныя выданні 
20.4. Камбінаваныя выданні 
20.5. Выданні для інвалідаў па зроку і слабавідячых 

20.6. Картаграфічныя выданні 
20.7. Неапублікаваныя дакументы  
20.8. Выданні па інтэлектуальнай уласнасці 
21. Якая бібліятэка ажыццяўляе дэпазітарнае захоўванне краязнаўчых і 
мясцовых дакументаў? 
21.1. Нацыянальная бібліятэка Беларусі 
21.2. Центральная бібліятэка бібліятэчнай сістэмы 
21.3. Абласная бібліятэка 
21.4. Іншая _______________________ 
22. У якім выпадку ў бібліятэках ажыццяўляецца абасоблены сумарны 
(інтэгрыраваны) улік краязнаўчых і мясцовых дакументаў?-
_________________ 
__________________________________________________________ 
23. Суаднясіце адпаведные краязнаўчыя фонды (КФ) (віды і іх падвіды), 
якія выдзяляюцца па функцыянальным прызначэнні  
Від краязнаўчых фондаў (КФ) Падвіды краязнаўчых фондаў (КФ) 
Запасныя   Асноўныя, дапаможныя  
Дзейнічаючыя  Аператыўныя, дэпазітарныя  
Чытацкі Рэзервовыя, страхавыя 
Аператыўныя Чытацкія, службовыя 
 
24. Якія класіфікацыі часцей выкарыстоўвываюцца пры растаноўцы 
краязнаўчых фондаў у публічных бібліятэках? 
20.1. ББК. Табліцы для краязнаўчых каталогаў бібліятэк 
20.2. ББК. Бібліятэчна-бібліяграфічная класіфікацыя: рабочыя табліцы для 
масавых бібліятэк 
20.3. Тыпавая схема класіфікацыі дакументаў для краязнаўчых каталогаў 
(картатэк) бібліятэк Рэспублікі Беларусь 
20.4. УДК 
20.5. ДРНТІ 

Тэма 5. Фарміраванне і выкарыстанне краязнаўчага даведачна-
бібліяграфічнага апарата бібліятэкі 

 
Пытанні 

 
1. Заданне выконваецца ў форме дзелавой гульні. Слухачы  дзеляцца 

па парах, у якіх кожны выконвае ролю бібліёграфа-краязнаўцы і 
карыстальніка. Слухачы вызначаюць рэгіён, у адносінах да каторага будзе 
ажыццяўляцца даведачна-бібліяграфічнае абслугоўванне. Слухач–
“карыстальнік” фармулюе бібліяграфічныя запыты краязнаўчага зместу 
розных відаў па пошуку краязнаўчых, мясцовых дакументаў: адрасны, 
тэматычны, удакладняючы, фактаграфічны з магчымасцю прадастаўлення 
першакрыніцы. Слухач-“бібліёграф-краязнаўца”  выконвае даныя запыты па 
краязнаўстве з выкарыстаннем друкаваных, электронных інфармацыйных 
рэсурсаў. Неабходна выкарыстаць для пошуку электронныя інфармацыйныя 
рэсурсы Віртуальнай чытальнай залы Нацыянальнай бібліятэкі Беларусі, у 
тым ліку ліцэнзійныя базы даных. 

 
 
 

Запыт Удакладненне 
запыта (пры 

неабходнасці) 

Даведка (БА 
дакументаў) 

Крыніцы 
пошуку 

інфармацыі 

Пуць 
пошуку 

[складанне і рэдак- цыя: Л. К. Кароль, А. С. Кузьміна]. – Мінск : 
БудМедыяПраект, 2019. – С. 102 –106. – То же [Электронный ресурс]. – 

на малую родину / Люция Тупчиенко-Кадырова // Бібліятэчны свет. – 2019. – 
№ 1. – С. 22–24. 
 

Тэма 8. Бібліятэчна-бібліяграфічнае абслугоўванне па краяўнаўстве 
 

Пытанні 
 

1. Скласці “Банк інавацый”. Слухач прадстаўляе ў электроннай форме 
даведачную інфармацыю, якая атрымана ў выніку аналіза краязнаўчай 
дзейнасці бібліятэкі ці бібліятэк рэгіёна (месца працы слухача) з мэтай 
выяўлення інавацыйных напрамкаў, форм, метадаў работы ў разглядаемым 
накірунку.Магчыма адлюстоўваць інавацыйны вопыт дзейнасці іншых 
устаноў рэгіёна, які мэтазгодна адаптаваць у дзейнасць бібліятэкі. Даведка аб 
кожнай інавацыі суправаджаецца спасылкай на крыніцу інфармацыі, яе 
пацвярджаючай. 

 
Спіс рэкамендаванай літаратуры 

 
1. Банк инноваций [представлен инновационный опыт работы 

библиотек России и мира] [Электронный ресурс] / ТОГБУК «Тамбовская 
областная универсальная научная библиотека им. А. С. Пушкина». – Режим 
доступа: http://www.tambovlib.ru/?id=bank.main. – Дата доступа:  22.12.2019. 

2. Березкина, Н. Ю. Краеведческая работа публичных библиотек 
Беларуси: инновационный подход / Н. Ю. Березкина // Культура Беларуси: 
реалии современности : VII Международная научно-практическая 
конференция, посвященная Году малой родины в Республике Беларусь 
(Минск, 4 октября 2018 г.) : сборник научных статей / Белорусский 
государственный университет культуры и искусств. – Минск, 2018. – С. 35–
40. – То же [Электронный ресурс]. – Режим доступа : 
http://repository.buk.by/123456789/19337. – Дата доступа: 22.12.2019. 

3. Всероссийский конкурс библиотечных инноваций [Электронный 
ресурс]. –Режим доступа: http://innolibaward.rsl.ru/. – Дата доступа: 
22.12.2019. 

4. Городецкая, С. И. Новое краеведение. Технологии и/или человек / 
С. И. Городецкая // Материалы V Международного конгресса «Библиотека 
как феномен культуры» : Комфортная среда библиотек: новые 
технологические и материально-технические решения, Минск, 18–19 октября 
2018 г. / Национальная библиотека Беларуси ; [сост. А.А. Суша]. – Минск, 
2018. – С. 70–77. 

5. Мартиросова, М. Б. Библиотеки и Википедия / М. Б. Мартиросова // 
Современная краеведческая деятельность библиотеки в цифровом формате : 
материалы межрегион. науч.-практ. конф., 25 сент. 2015 г., Челябинск /, 
Челяб. обл. универс. науч. б-ка ; редкол. : Н. И. Диская [и др.]. – Челябинск, 
2015. – С. 60 – 69. – Режим доступа : 

http://chelreglib.ru/media/files/resources/editions/sovremennya_kraevedcheskaya_
deyatelnost.pdf. 

6. Протопопова, Е. Э. Кросс-медийные технологии и краеведческая 
библиография / Е. Э. Протопопова // Научные и технические библиотеки. – 
2017. – № 3. – С. 34–42. 

МАТЭРЫЯЛЫ ДЛЯ БЯГУЧАЙ АТЭСТАЦЫІ  
Пытанні да заліку 

1. Бібліятэчнае краязнаўства як міждысцыплінарны навуковы напрамак у 
структуры бібліятэказнаўства, бібліяграфазнаўства, кнігазнаўства. 
2. Тэарэтычныя праблемы вызначэння асноўных паняццяў краязнаўчай 
дзейнасці бібліятэк: “край”, “рэгіён”, “краязнаўства”, “краязнаўчы дакумент”, 
“электронны краязнаўчы дакумент”, “мясцовы дакумент”, “змястоўная 
краязнаўчая экстэрыёрыка”, “аўтарская краязнаўчая эктэрыёрыка” і інш.  
3. Сутнасць і структура, напрамкі краязнаўчай дзейнасці бібліятэк. 
4. Арганізацыя краязнаўчай дзейнасці бібліятэк. 
5. Карыстальнік бібліятэкі як аб’ект і суб’ект краязнаўчай дзейнасці 
6. Інфармацыйныя патрэбнасці рэгіёна, іх структура. 
7. Структура, асаблівасці, уласцівасці краязнаўчага фонда бібліятэкі. 
8. Асаблівасці арганізацыі краязнаўчага фонду бібліятэкі. 
9. Мадэліраванне краязнаўчага фонда. Віды мадэляў. 
10. Віды камплектавання краязнаўчага фонда. 
11. Вызначэнне краязнаўчай каштоўнасці дакументаў.  
12. Улік і апрацоўка краязнаўчых дакументаў. 
13. Размяшчэнне і захаванне краязнаўчага фонда. 
14. Краязнаўчы даведачна-бібліяграфічны апарат (КДБА) бібліятэкі: 
азначэнне паняцця, функцыі, уласцівасці, крытэрыі.  
15. Структура КДБА, формы існавання яго кампанентаў. 
16. Краязнаўчыя каталогі, форма прадстаўлення.  
17. Краязнаўчыя картатэкі і базы даных. 
18. Рэгіянальныя зводныя электронныя каталогі як галоўныя кампаненты 
КСБА публічных бібліятэк Беларусі. 
19. Каталогі мясцовых дакументаў: прызначэнне, аб’екты адлюстравання, 
структура. 
20. Краязнаўчы даведачна-бібліяграфічны фонд (КДБФ) бібліятэкі. 
21. Фонд неапублікаваных краязнаўчых бібліяграфічных дапаможнікаў. 
22. Сістэма краязнаўчых інфармацыйных прадуктаў бібліятэкі. 
23. Сістэма краязнаўчых бібліяграфічных дапаможнікаў: вызначэнне 
паняцця, характарыстыка мадэляў. 
24. Асаблівасці працэсаў і аперацый падрыхтоўчага этапу,  аналітычнага 
этапаў. 
25. Асаблівасці працэсаў і аперацый сінтэтычнага і заключнага этапаў. 
26. Метадычныя асаблівасці падрыхтоўкі асобных тыпаў і жанраў 
папулярных краязнаўчых дапаможнікаў.  
27. Метадычныя асаблівасці падрыхтоўкі асобных тыпаў і жанраў 
навукова-дапаможных краязнаўчых дапаможнікаў. 
28. Краязнаўчыя электронныя інфармацыйныя прадукты: класіфікацыя, 
асаблівасці стварэння, прамоцыя ў электронным асяроддзі. 
29. Асаблівасць бібліятэчна-бібіляграфічнага абслугоўвання па 
краязнаўстве. 
30. Прамоцыя краязўнаўчай дзейнасці бібліятэк. 

